सीएमएस वातावरण बायोडावर्सिटी फिल्म फेस्टिवल का उद्घाटन
देहरादून। 30 जुलाई, 2012: आज देहरादून सीएमएस वातावरण बायोडाईवर्सिटी फिल्म फेस्टिवल का उद्घाटन एक भव्य समारोह में राजभवन में किया गया। उत्तराखंड के राज्यपाल महामहिम डॉ अजीज कुरैशी ने समारोह और मंच का उद्घाटन किया। सीएमएस वातावरण द्वारा किए जा रहे प्रयासों की तारीफ करते हुए डॉ कुरैशी ने कहा, “ गंगा भारत की महान संस्‍कृति एंव सभ्‍यता की पहचान है अपनी इस महान सभ्‍यता एंव संस्‍कृति की अक्षुणता और पवित्रता बनाए रखने के लिए युवाओं  को विशेष रुप से संकल्‍प लेना होगा 
इस अवसर पर पर्यावरण के क्षेत्र में काम करनेवाले आन्दोलनकारी पदम विभुषसुंदरला      बहुगुणा भी मौजूद थे। पर्यावरण के प्रति जागरूकता फैलाने के सीएमएस के प्रयासों की सराहना करते हुए उन्होंने कहा कि हमें अपनी संस्‍कृति को  जिंदा रखने मानव के अस्‍ित्‍तव तथा भावी जल संकट से बचने के लिए वनों को बचाना होगा । 
इस अवसर पर बोलते हुए सीएमएस के अध्यक्ष ने कहा, “यह समारोह सीएमएस के कोर रिसर्च का नतीजा है। यह प्रकृति को समझने और उसके बारे में समझदारी बढ़ाने का एक मंच है। साथ ही यह सभी वैकल्पिक फिल्म निर्माताओं को एक मंच मुहैया कराने का प्रयास है। यह नीति निर्माताओं और आम जनता के बीच में परिचर्चा और बहस को आगे बढ़ाने का भी एक मंच है।”
बाद में समारोह के दौरान ‘राजाजी-ए फोरेस्ट बाई द गैंजेज ’ भी रिजील और प्रदर्शित की गई। इस समारोह का मुख्य आकर्षण गंगा पर एक भारतीय बेले नृत्य और उसके कथानाक का वाचन था। बेले का प्रदर्शन प्रमुख ओडीसी नृत्यांगना शर्मिला भर्तरी और कथानाक वाचन थियेटर जगत की मशहूर हस्ती पदम श्री टॉम आल्टर ने किया। 
उत्तराखंड में पर्यापरण के क्षेत्र में काम करनेवाले आन्दोलनकारी प्रतीक पंवार(देहरादून), जगत एस चौधरी(रूद्रप्रयाग), मथुरा देवी(गोपेश्वर), सुधा हनुवंत(अल्मोड़ा) और राजीव मेहता(हरिद्वारा) को इस अवसर पर राज्यपाल डॉ कुरैशी द्वारा सम्मानित किया गया।
इस मौके पर ओएनजीसी के अनूप कुमार और पीसीसीएफ डॉ रघुवीर सिंह रावत भी मौजूद थे।  अल्का तोमर ने धन्यवाद ज्ञापन किया।
समारोह के दूसरे दिन का मुख्य आकर्षण मीडिया राउंड टेबुल होगा जिसका विषय होगा पर्यावरण पत्रकारिता को नया स्वरूप दिया जाना। यह आयोजन मंथन हॉल में किया जाएगा। इसके आलावा पर्यावरण से संबंधित फिल्मों का प्रदर्शन जसवंत मॉडर्न सीनियर सेंकेडरी स्कूल आईसीएफआरई, टाईटन इंडस्ट्रीज और वेलहम ब्यॉज स्कूल में किया जाएगा।
उल्लेखनीय है कि यह समारोह 30 जुलाई 2012 से 4 अगस्त 2012 तक चलेगा और इसका आयोजन शहर के 25 अलग-अलग जगहों पर किया जाएगा जिसमें समाज के विभिन्न वर्गों के 15,000 लोग भाग लेंगे।  
.  
